
Ushbu maqolada ta’lim tizimida amalga oshirilayotgan islohotlar, oʻquv jarayonida fanlararo 

aloqadorlikning ta’lim sifatini oshirishdagi oʻrni, fanlarni bogʻlash asosida talabalarning 

dunyoqarashini kengaytirish, integratsion darslarni tashkil qilishning afzalliklari haqida fikr 

yuritilgan. Dars jarayonida fanlararo aloqadorlikni samarali amalga oshirish ta’lim oluvchilarni yangi 

oʻquv materiallarini qabul qilishga tayyorlash, fanlararo, bogʻlanishni amalga oshirish, shuningdek, 
har bir darsni rejalashtirish va tashkil etish, oʻqituvchidan chuqur va puxta tayyorgarlik koʻrishni talab 

qiladi. Bu esa oʻz navbatida dars samaradorligini orttirishga xizmat qiladi. Maqola davomida mavzu 

doirasidagi fikr-mulohaza va tahlillar, shuningdek, ayrim misol va masalalar yechimlari keltirib 
oʻtilgan. Boʻlajak boshlangʻich sinf oʻqituvchilarini kasbiy tayyorlash, bilim, koʻnikmalarini 

takomillashtirish yoʻl usullari koʻrsatilgan. Boshlangʻich sinflarda fanlarni integratsiya qilish va shu 

asosida samarali dars tashkil etish haqida asosli fikrlar yuritilib, tavsiyalar berilgan. Maqola soʻnggida 
xulosa va takliflar koʻrsatib oʻtilgan. 

Kirish. Bugun Oʻzbekiston hayotining barcha sohalari chuqur 

islohotlar maydoniga aylangan. Bu jarayonda ijtimoiy sohaning asosi 

hisoblangan ta’lim tizimidagi oʻzgarishlar haqida toʻlqinlanib 
soʻzlamaslikning iloji yoʻq. Mamlakatimizda soʻnggi yillarda ta’lim 

tizimining barcha bosqichlarini zamonaviy talablar asosida tashkil etish 

boʻyicha amaliy ishlar hal qiluvchi bosqichga kirdi. 
Prezidentimiz ta’kidlaganidek: “Farzandlarimiz maktabdan 

qanchalik bilimli boʻlib chiqsa, yuqori texnologiyalarga asoslangan 
iqtisodiyot tarmoqlari shuncha tez rivojlanadi”. Albatta ta’limni asosiy 

fundamentini maktab ta’limi tashkil etishi barchamizga ma’lum 

haqiqatdir. Ta’lim sohasida amalga oshirilayotgan islohotlarning asosiy 
qismini esa, albatta, oliy ta’lim tizimidagi islohotlar tashkil etadi. 

Xususan, Oʻzbekiston Respublikasida oliy ta’limni tizimli isloh 

qilishning ustuvor yoʻnalishlarini belgilash, har tomonlama rivojlangan 
yuqori malakali kadrlar tayyorlash jarayonini sifat jihatidan yangi 

bosqichga koʻtarish, oliy ta’limni modernizatsiya qilish, ilgʻor ta’lim 

texnologiyalariga asoslangan holda ijtimoiy soha va iqtisodiyot 
tarmoqlarini rivojlantirish maqsadida davlatimiz rahbarining 2019-yil 8-

oktyabrdagi farmoni bilan tasdiqlangan Oʻzbekiston Respublikasi oliy 

ta’lim tizimini 2030-yilgacha rivojlantirish Kontsepsiyasi sohadagi 
yangi islohotlar uchun debocha vazifasini bajarib bermoqda. 

Ta’lim-ta’lim oluvchilarga chuqur nazariy bilim, malakalar va 

amaliy koʻnikmalar berishga, shuningdek, ularning umumta’lim va 
kasbiy bilim, malaka hamda koʻnikmalarini shakllantirishga, 

qobiliyatini rivojlantirishga qaratilgan tizimli jarayon. 1  Ta’limni 

rivojlantirish oʻqitish jarayonini toʻgʻri tashkil etish bilan bevosita 
bogʻliq. Ta’limni munosib raqamli texnologiyalar, innovatsiya va 

integratsiyalar bilan boyitish davr talabi boʻlib qolmoqda. Umuman 

olganda, ta’lim sohasida amalga oshirilayotgan mana shunday istiqbolli 
vazifalar oʻzining dolzarbligi hamda amaliy ahamiyati bilan boshqa 

sohalardagi islohotlardan aslo qolishmaydi. Chunki ushbu sohadagi 

islohotlarni yanada keng koʻlamda davom ettirish pedagogikaning 
kelajagini belgilab beradi. 

Ta’limning barcha bosqichlarida fanlarning integratsiyalashuv 

jarayoni shuni koʻrsatadiki, fanlarning oʻqitilishida ularni oʻzaro 
aloqadorlik jihatlaridan maqsadli foydalanish, darslarni pedagogik va 

metodik jihatdan toʻgʻri tashkil qilish, har bir fanni oʻqitilishini 

mazmunli boʻlishini va samarali tashkil etishni kafolatlaydi.  
“Integratsiya” soʻzi lotincha integratio – tiklash, toʻldirish, 

“integer” – butun soʻzidan kelib chiqqan.2 Oʻquv jarayoni integratsiya 

tizimini takomillashtiradi, kamchiliklarini bartaraf etadi, predmetlar 
orasidagi aloqalar va bogʻliqliklarni chuqurlashtiradi, bunday 

 
1 Ta’lim to‘g‘risida O‘zbekiston Respublikasining Qonuni 
2 lR.Mavlyanova, N.Raxmankulova. Boshlang'ich ta'lim pedagogikasi, innovatsiya va 

integratsiyasi. O'quv qo'lIanma. – Oʻzbekiston Respublikasi Oliy va oʻrta maxsus ta’lim 

vazirligi. – Toshkent. Voris nashriyoti, 2013. - 175 b. 

yondashuvlar differensiya va integratsiya orasidagi munosabatlarni 

tushunishga tayanadi. Pedagogikaning maqsadi bir xil maqsad 

vazifalarga ega boʻlgan turli fanlarning element va qismlarini bir 
butunga birlashtirishga yoʻnaltirilgan boʻlib, u integratsiyani amalga 

oshirishda oʻqituvchilarga yordam berishdir.3 

L.N. Baxareva oʻzining “Boshlangʻich maktab oʻquv 
mashgʻulotlarini oʻlkashunoslik asosida integratsiyalash” maqolasida 

“Integratsiya – differensiya jarayonlari bilan birgalikda amalga 
oshirilayotgan fanlarni yaqinlashtirish va bogʻlash jarayoni boʻlib, 

yangi, butun, yaxlit boʻlimlar yaratishga yordam beruvchi, fanlararo 

aloqalarni amalga oshiruvchi yuqori koʻrinishdir” – deb ta’kidlaydi.4 
Hozirgi kunda “Integratsiya” tushunchasining aniq ta’rifi metodik 

adabiyotlarda, bu mavzu boʻyicha izlangan tadqiqotchilar tomonidan 

bir-biriga oʻxshash boʻlgan ta’riflar berilgan. Integratsiya jarayonini 
oʻrganishda didaktik olim Yan Amos Komenskiy quyidagi fikrlarini 

bildirgan: “Bir-biri bilan bogʻliq boʻlgan hamma narsa, xuddi shunday 

holda oʻrganilishi kerak”. Fanlararo aloqadorlik gʻoyasiga koʻpchilik 
pedagoglar qattiq yondashib, uni rivojlanishi va umumlashtirilishiga 

hissa qoʻshganlar. D.Lokk gʻoyasiga koʻra: “Ta’lim mazmunining 

aniqlanishida bir fan boshqa fanlar elementlari va faktlari bilan 
toʻldirilishi kerak”. Xuddi shuningdek, I.V.Pestalossi oʻzining didaktik 

maqolasida oʻquv darsliklaridagi fanlararo bogʻliqlik masalasiga keng 

toʻxtalib oʻtar ekan: “Bir-biri bilan bogʻliq fanlarni ongingga keltir, 
ularni tabiatdagi uzviy bogʻliqlik holatida ekanini angla” – deydi. 

Pestalossi esa bir fanning boshqa bir fandan uzoqlashuvi xavfliligini 

ta’kidlaydi. Integratsiyaning OTMda ta’lim-tarbiya jarayoniga ta’siri 
juda koʻp pedagog olimlar tomonidan koʻrib chiqilgan. Jumladan, 

I.D.Zvernov, M.A.Danilov, V.N.Maksimova, S.P.Baranov, 

N.M.Skatkin; metodist olimlar M.R.Lvov, V.G.Goreskiy, 
N.N.Svetlovskaya, Yu.M.Kolyagina, G.N.Pristupa va boshqalar. Bir 

qator olimlar T.L.Ramzayev, G.N.Akvilev, N.YA.Vinelkin, 

G.V.Beltyukovlarning ilmiy ishlari boshlangʻich fanlararo va fanlar 
ichidagi bogʻliqliklar muammosiga bagʻishlangan. 

Ta’lim jarayonida fanlararo aloqadorlik talabalarning oʻquv-bilish 

faoliyatini faollashtiradi. Bunda, oʻquvchi oʻz faolligini fan bilimlarini 
mavjud boʻlgan noma’lum munosabatlami izlashga yoki aniq 

oʻrnatilgan fanlararo aloqadorlik asosida yangi tushunchalarni 

shakllantirishga xizmat qiladi. Ushbu jarayonda fanlararo aloqadorlik 
ta’minlangan sharoitda oʻquvchilarning egallagan bilimlari samarali 

rivojlanishi bilan bir qatorda ularning idrok etish qobiliyati, faolliklari, 

qiziqishlari, aqliy intellektual imkoniyatlari ortishiga erishiladi. Oʻquv 
jarayonida fanlararo aloqadorlikni turli oʻquv fanlari boʻyicha oʻquv 

3 lR.Mavlyanova, N.Raxmankulova. Boshlangʻich ta'lim pedagogikasi, innovatsiya va 

integratsiyasi. Oʻquv qoʻllanma. – Oʻzbekiston Respublikasi Oliy va oʻrta maxsus ta’lim 

vazirligi. – Toshkent. Voris nashriyoti, 2013. – 177 b. 
4 lR.Mavlyanova, N.Raxmankulova. Boshlangʻich ta'lim pedagogikasi, innovatsiya va 

integratsiyasi. Oʻquv qo'llanma. – Oʻzbekiston Respublikasi Oliy va oʻrta maxsus ta’lim 

vazirligi. – Toshkent. Voris nashriyoti, 2013. - 177 b. 

dasturlari, darsliklar mutanosibligini ta’minlovchi didaktik imkoniyat 

sifatida tushunish lozim. 

Ta’lim tizimini takomillashtirishda integratsiyalashuvi ham 

muhim ahamiyat kasb etmoqda. Unda ta’lim oluvchilarning chuqur 

bilimga ega boʻlishlari va balki koʻnikma-malakalarni chuqur egallash 
orqali kasbiy tayyorgarligini rivojlantirishlari davr talabiga aylangan`. 

Oʻquv faoliyatini samarali tashkil qilish, dars jarayonida turli xil shakl, 

metod va vositalardan oʻz oʻrnida toʻgʻri foydalanish, ularni uzviy 
bogʻliq holda qoʻllay olish ta’lim samaradorligining muhim omillaridan 

biridir. Bu esa integratsiyalashgan ta’lim orqali amalga oshiriladi. 

Integratsiyalash mobaynida bir-biriga bogʻliqlik hajmi oshadi va 
tartibga tushadi, shu tizim qismlarning ishlashi va oʻrganish obyektining 

yaxlitligi tartibga solinadi.5 

Integratsiya bilim va koʻnikmalarni oʻzlashtirish sohasida ham, 
ijodiy faoliyat va borliqdagi oʻzlashtiriladigan obyektlarga hissiy-

qadriyatli munosabatni shakllantirishda ham oʻrnatilishi kerak. 

Integratsiya ta’lim-tarbiya jarayonining barcha tarkibiy elementlarini 
yaxlit bir tizimga birlashtirishga xizmat qiladi. Bundan tashqari, u ta’lim 

sifati va samaradorligini ta’minlashning muhim omili hisoblanadi. 

Darhaqiqat, ta’lim mazmunidagi uygʻunlikni ta’minlash 

muammolari ham integratsiyalashning shugʻullanadigan sohasi 

hisoblanadi. U tushunchalarni umumlashtirishni oʻrgatishni, ta’lim-

tarbiyada esa bilimlar, tushunchalar, koʻnikma va malakalarni 
shakllantirishni umumlashtirib, qonun yoki qoida mezondir. Bunda 

ta’lim mazmunidagi barcha tashkil etuvchi elementlar majmuasini – 

bilim, koʻnikma, malaka, me’yor, pedagogik tizimlarni oʻzida 
mujassamlab, bilimlarni tizimlashtirishni tashkil etish, oʻquvchilarda har 

xil fanlarda oʻtiladigan va texnologik jarayonlarda sodir boʻladigan 

hodisalar, tushunchalar, gʻoyalar, nazariyalar orasidagi oʻzaro 
integratsiya va har tomonlama bogʻlanish borligini oʻrnata olish 

koʻnikmalarini shakllantirishdan iborat. 

Fanlararo aloqadorlikni amalga oshirish yoʻllari quyidagilar:  
– turli xil fanlarni oʻrganish ketma-ketligi va izchilligini vaqt 

boʻyicha shunday tanlash lozimki, ulardan birini oʻrganish ikkinchisini 

oʻrganishga koʻmaklashsin;  
– umumiy tushuncha, koʻnikma va malakalarni shakllantirishga bir 

xil yondashuvni ta’minlash;  

– bilimlarni oʻzlashtirish hamda koʻnikma, malaka va 

kompetensiyalarni egallashga boʻlgan talablar birligini ta’minlash; 

– bir oʻquv faniga oid bilim, koʻnikma, malaka va 

kompetensiyalarni oʻrganishda boshqa fanlarga oid bilim, koʻnikma va 
malakalardan keng foydalanish.6 

Adabiyotlar tahlili. Ayni vaqtda integratsiyaga alohida e’tibor 

qaratilmoqda. Integratsiyani uslubiy hodisa sifatida e’tirof etgan 
I.Kalojvari va L.Pechnikovalar “Qanday qilib integratsiyalashgan darsni 

tashkillash mumkin?” nomli maqolasida ta’kidlashlaricha: 

“Integratsiyaning kelajagi porloq. Bu usul natijasida oʻquvchilar ongida 
olamning faol va koʻp tomonli tasviri shakllanadi. Talabalar olgan 

bilimlarini amalda faol foydalanishga boshlashadi. Chunki bilimlari 

osonroq amaliyotga xos xususiyatlarni aniqlaydi, yangicha fikrlay 
boshlaydi, fanni tez oʻzlashtiradi, uning boshqa fanlarga boʻlgan 

munosabatini ravshanlashtiradi”. Oʻquvchilarini oʻqitishda dars 
samaradorligiga erishish uchun integrirlashga e’tibor berish shart. 

E.Smirnova “Boʻlmasdan egalik qil” maqolasida shunday deydi: 

“Birinchi bosqichda quyidagi fanlarni integrirlash mumkin: oʻqish, 
yozuv, tasviriy san’at va mehnat. Faqat oʻqish, yozish talabani juda 

charchatadi va unda salbiy tuygʻularni uygʻotadi. 1-kurs talabasida 

birinchi darslardayoq oʻqishga boʻlgan istak yoʻq boʻlmasligi mumkin. 
Uning koʻzlaridagi uchqun oʻchmasligi kerak. Yuqorida aytib oʻtilgan 

fanlarni tartiblashda oʻquvchining oʻrganish jarayonini, qiziqishini 

ushlab turish, faollashtirishga e’tibor beriladi”.  
M.N.Berulavaning ta’kidlashicha, ta’lim mazmunini 

integratsiyalash deganda, ta’lim oluvchilar bilimlarining tizimliligi va 

zichligi ortishi bilan kechadigan ta’lim mazmunining strukturaviy 
elementlari oʻzaro ta’siri jarayoni va uning natijasi deb hisoblaydi. 

N.K.Chapayev integratsiyaning tanlangan yoʻnalishlari integrativ 

jarayon larkibi va strukturasini belgilaydi. Integrativ jarayon tarkibi 

deganda, oʻzaro nloqadorlikka kirishadigan va yangi yaxlit birlikni hosil 

qiladigan obyektlar yigʻindisi tushuniladi. 

V.S.Bezrukova ta’limning muhim muammolaridan biri bilimlarni 

integratsiyalash va tabaqalashtirish masalalari ishlab chiqilgan. 

Olimning fikricha, integratsiya – turli bilimlar tizimi oʻrtasida tarkibiy 
bogʻlanishlarni oʻrnatish, ularni umumlashtirish, oʻquvchilarning tabiat 

va jamiyat haqidagi yaxlit tasavvurlarni shakllantirish uchun xizmat 

qiladi. 
Psixolog E.N. Kabanova – Millerning aytishicha, “Oʻqituvchiga 

hali uchramagan vazifa asosida bilim, koʻnikma va qobiliyatlarni 

mustaqil koʻchirilishi aqliy rivojlanishning muhim koʻrsatkichidir”. U 
oʻzining “Boshlangʻich sinflarda ta’limni integratsiyalash tajribasi” 

ishida maktab ta’limini integratsiyalashning muhimligiga e’tiborini 

qaratsa, L.P. Elenko integratsiya darsni samarali qilish vositasi, 
predmetlar aloqalarini yangi pogʻonalarga koʻtarish shakli, deb 

hisoblaydi. 

R. A.Mavlonovaning ta’kidlashicha, koʻp fanlar integratsiyasini 
universal yoki bir necha asosiy tizim kurslarini almashtiruvchi umumiy 

deb ham atash mumkin. Masalan, oʻqish, ona tili, tabiatshunoslik va 

rasm darslarini bitta umumiy darsga birlashtirish mumkin. 

Ta’lim-tarbiya jarayonida fanlararo aloqadorlikni amalga oshirish 

muammosi juda koʻp tadqiqotchilarning ilmiy izlanishlarida oʻz aksini 

topgan. Jumladan, M.N.Skatkin oʻz tadqiqotlarida vaqtinchalik 
fanlararo bogʻlanishni uch turga boʻladi:  

1. Avval oʻzlashtirilgan bilimlar bilan oʻrganilayotgan bilimlar 

oʻrtasidagi bogʻlanish;  
2. Oʻrganilayotgan bilimlar bilan kelgusida oʻzlashtiriladigan 

bilimlar oʻrtasidagi bogʻlanish;  

3. Bir vaqtda oʻzlashtiriladigan bilimlar oʻrtasidagi bogʻlanish. 
XIX-XX asr oʻrtalarida pedagogikada boshlangʻich sinf 

oʻquvchilarining tabiiy muhit bilan tanishtirishning integratsiyalashgan 

kursini yaratishga oid ilmiy tadqiqot ishlari olib borilgan. Jumladan, 
L.N.Buxareva oʻzining “Boshlangʻich maktab oʻquv mashgʻulotlarini 

oʻlkashunoslik asosida integratsiyalash” maqolasida “Integratsiya-

differensiya jarayonlari bilan birgalikda amalga oshirilayotgan fanlarni 
yaqinlashtirish va bogʻlash jarayoni boʻlib, yangi, butun yaxlit bilimlar 

yaratishga yordam beruvchi, fanlararo aloqalarni amalga oshiruvchi 

yuqori koʻrinishdir”, deb ta’kidlaydi.  

K.P.Korolyeva vaqtinchalik fanlararo bogʻlanishning quyidagi 

toʻrtta turini ajratadi: 

1.Faktik materiallar bilan tushunchalar oʻrtasidagi bogʻlanish; 
2.Tadqiqot metodlari bilan ilmiy tafakkur oʻrtasidagi bogʻlanish; 

3. Umumiy koʻnikma va malakalar oʻrtasidagi bogʻlanish; 

4. Bilish faoliyati usullarini oʻrgatish oʻrtasidagi bogʻlanish. 
Metodologiya.  

Bilim – kishilarning tabiat jamiyat hodisalari haqida hosil qilgan 

voqelik maʼlumotlar voqelikning inson tafakkurida aks etishi. Kundalik 
tasavvurimizda nimaning nima ekanligiga ishonsak va bu ishonchimiz 

biz odatlangan voqea va qoidalarga zid kelmasa bunda ishonch 

hisoblanadi.7 Ta’lim oluvchida oʻzlashtirilgan bilim asosida koʻnikma 
paydo boʻladi. 

Koʻnikma – oʻrganish natijasida qoʻlga kiritilgan, beixtiyor, 
avtomatik tarzda bajariladigan harakat. Koʻnikmalar biror harakatni 

nazoratsiz, avtomatik tarzda bajarish qobiliyatlaridir. 8 Ta’lim 

oluvchilarni fanga doir bilim, koʻnikmalarini oshirishda ta’lim 
metodlarining oʻrni katta.  

Ta’lim metodlari deyilganda, oʻrganilayotgan materialni 

egallashga qaratilgan turli didaktik vazifalarni hal etish boʻyicha 
oʻqituvchining oʻrgatuvchi ishi va oʻquvchilarning oʻquv-bilish 

faoliyatini tashkil etish usullari yigʻindisi tushuniladi.9 

Keyingi yillarda pedagogika fanida ta’lim oluvchilarning mustaqil 
ishlash va ijodiy qobiliyatlarini oʻstirish hamda faollashtirishga 

qaratilgan faol metodlarni ishlab chiqish va ulardan foydalanishga katta 

e’tibor qaratilmoqda. Shunday samarali interfaol metodlardan biri bu 
“Venn diagrammasi” metodi sanaladi. Bu metoddan oʻrganilgan, bir-

biriga bogʻliq boʻlgan mavzulami tahlil qilish, solishtirish, taqqoslash va 

mustahkamlashda keng foydalanish yaxshi samara beradi.10 

 

 
5 D. Jamoliddinova, S. Meliboyeva. Boshlangʻich ta’limda pedagogika, innovatsiya, 

integratsiya. Oʻquv qoʻllanma. Toshkent. 2013. 210 b 
6 Saloxitdinova Navro‘za, Boshlang‘ich sinflarda integratsiyalashgan ta’limni 

takomillashtirish, O‘quv qo‘llanma, - Т.: “TAMADDUN”, 2022. – 6 - b. 
7 https://uz.wikipedia.org/wiki/Bilim  

8 B.X.Xodjayev Umumiy pedagogika nazariyasi va amaliyoti. Darslik. - Т.: «Sano-standart» 

nashriyoti, 2017-yil, 387 bet. 
9 B.X.Xodjayev Umumiy pedagogika nazariyasi va amaliyoti. Darslik. - Т.: «Sano-standart» 

nashriyoti, 2017-yil, 92 bet. 
10 Z. Boboqulov, S.Sanayev, X. Xonqulov. Talimning zamonaviy pedagogic texnologiyalari. 

O‘quv qo‘llanma. Samarqand – 2022. 85-b 

“Venn diagrammasi” 

“Fan+fan” metodi talabalarni oʻylashga, fikrlashga chorlaydi. Bir fan bilan ikkinchi fanni bogʻlash yoʻllarini koʻrsatadi. Ushbu jadvalni toʻldirish 

orqali fanlarni bogʻlashni tushunib olishadi. 
 

“Fan+fan” usuli11 

 “Qanday” ierarxik metod 

Muammo haqida butunligicha umumiy taasurot olish imkonini beruvchi mantiqiy bir qator savollar. Tizimli, ijodiy, tahliliy mushohada qilish 
koʻnikmalarini rivojlantiradi.  

 
Fanlar oʻrtasidagi bogʻlanish ta’lim didaktikasining asosiy 

muammolaridan biri hisoblanadi. Umumiy, politexnik va kasbiy 

 
11 Muallif ishlanmasi 
12 Saloxitdinova Navro‘za, Boshlang‘ich sinflarda integratsiyalashgan ta’limni takomillashtirish, O‘quv qo‘llanma, – Т.: “Tamaddun”, 2022. – 40 - b. 

(professional) ta’limning uzviyligi, uzluksizligi va oʻzaro aloqasi avvalo 
fanlararo bogʻlanish orqali ta’minlanadi.12 

T/r Fan nomi Tushuncha Mavzu Usul 

1 1-Fan 1-fanga tegishli tushuncha yoki termin 1-fanga tegishli mavzu 1-fanga tegishli metod, usul 

2 2-Fan 2-fanga tegishli tushuncha yoki termin 2-fanga tegishli mavzu 2-fanga tegishli metod, usul 

3 + Ikkala fanga tegishli tushuncha yoki termin Ikkala fanga tegishli mavzu Ikkala fanga tegishli metod, usul 

1- fan nomi 
Ikkala 

fanning 

bogʻliqligi 

2- fan nomi 

Boshlangʻich bosqichlardayoq fanlarni integratsiyalash dars 

samaradorligini oshiradi, vaqtdan unumli foydalanishga olib keladi, 

darsni chuqur oʻzlashtirishga yordam beradi. Oliy ta’lim talabalariga 

oʻqitilayotgan fanlar oʻzaro bogʻliqlik holda tashkil etib borilsa, ularda 

bilim, koʻnikmalari oshib, kutilgan natijani berishi va albatta, oʻz 
kasbining yetuk mutaxassislari boʻlib yetishadi. 

1-sinf uchun integratsiyalashgan usulda matematika darsining 

ochiq dars ishlanmasi  

(matematika, oʻqish, atrofimizdagi olam) 

Darsning mavzusi: 1 dan 2 gacha boʻlgan sonlar. 1 soni  

Darsning maqsadi: Oʻquvchilarni 1 sonini yozishni oʻrgatish. 
Oʻrgatuvchi maqsad: Oʻquvchilarga raqam va son nimaligini 

oʻrgatish. 

Tarbiyaviy maqsad: Hayvonlarga yaxshi munosabatda boʻlish.  
Rivojlantiruvchi maqsad: Oʻquvchilarga sonlarning elementlarini 

yozishni oʻrgatish.  

Darsning jihozlanishi: Rasm, tarqatma materiallar. 
Darsning borishi:  

1. Darsni tashkil etish. Bolalarni darsga tayyorligini tekshirish.  

2. Uy vazifasini tekshirish. Bolalar uy ishi daftaringizni oching. 

(oʻqituvchi har bir daftarga qarab chiqadi, eng yaxshi daftarni bolalar 

diqqatiga koʻrsatadi). Endi daftarni partaning burchagiga qoʻying.  

3. Oʻtgan drsni mustahkamlash. Ogʻzaki hisob. Bolalar pannoga 
qarang, yuqori qismida qanday shakllar joylashgan. 

 
3. Marhamat qilib toʻrtburchakni ta’riflab bering (4ta burchagi, 4ta 

tomoni bor). 
4. Uchburchakni ta’riflab bering. ( 3ta burchagi, 3ta tomoni bor).  

5. Aylana toʻgʻrisida nima deyish mumkin? (burchak va tomoni 

yoʻq) 
6. Oxiri qanday shakl, nomini ayting? (koʻpburchak) 

7. Uchburchak va toʻrtburchakning nima farqi bor?  

8. Aylananing oʻng tomonida qanday shakl? Chap tomonida-chi?  
9. Ikkinchi qatorda nima joylashgan?  

10.Ular haqida nima deyish mumkin?  

11.Jami qancha?  
12.Keyingi qatorda nima bor?  

13.Ularning soni toʻgʻrisida nima deyish mumkin? ( 3ta yashil, 

qolgani sariq)  

14.Toʻrtinchi qatorda nimalar bor?  

15.Nechta tovuq, nechta gʻoz? (Necha juft)  

16.Buvida 3ta joʻja bor edi, bittasi ketdi, nechtasi qoldi?  
17.Oxirgi qatorda nimalar nimalar joylashgan? Nechta joʻja? (1) 

nechta olma?  

18.Ularning soni toʻgʻrisida nima aytish mumkin? (bir xil) 
4. Rasmlar ustida ishlash. «Koʻcha» rasmi.  

Oʻqituvchi: – Bolalar, bu rasmda nimalar bor ekan? (uylar, 

mashinalar, odamlar)  

– Qaysi uy balandroq? Pastroq? Sariqning chap tomonidachi? 

Yashilning oʻng tomonidachi? 

 – Mening qoʻlimda nima? (daftar, kitob) Nima qalinroq? (kitob)  
– Diqqat bilan atrofingizga qarang, nima sinfda bittadan? (doska) 

5. Kitob bilan ishlash. Yangi mavzuni tushuntirish.  

– Bolalar, rasmga qarab ayting. 1 raqami nimaga oʻxshaydi? 
(ninaga). Endi bir raqami haqida she’r eshiting. 

Ona Vatan yagona, 

Kurramiz ham yagona  
Bittadandir har odam  

Yozishga ham oʻngʻayman,  

Chizgʻichga oʻxshayman. 
Oʻqituvchi bir necha marta bolalar bilan qaytaradi. 17-betdagi 

rasmga qaraymiz. Tepadagi qatordan boshlaymiz. 

– Birinchi rasmda nima yozilgan? Ikkinchisida-chi? Uchinchisida-
chi?  

Oxirgisida- chi? Bir soʻz bilan shu rasmlarni aytingiz. (transport) 

– Avtobusning chap tomonida nima bor? Vertolyotda-chi? 

Vertolyot bilan samolyot oʻrtasida nima bor? 

– Nechtadan samolyot? Vertolyot-chi? Mototsikl-chi? (bittadan) 

– Ikkinchi rasmga qarang. Transportlarning tagida nima 
tasvirlangan? Kim qoʻgʻirchoqning chap tomonida? Oʻngida-chi? 

(quyonlar) 

– Nechta avtobus? Nechta quyonlar?  
– Pastdagi rasmda nima chizilgan?  

– Ular nimalar? Bir soʻz bilan ta’riflang. (9 yovvoyi hayvonlar)  

– Yovvoyi hayvonlarga qaysi hayvonlar kiradi?  
– Ularni qaerda koʻrishimiz mumkin?. 

6. Daftar bilan ishlash. Bugun bizning darsimizga Bilmasvoy tashrif 

buyurdi. U bizdan rasmdagi hayvonlarni sanab berishni soʻradi. Qaysi 
raqamni bu rasmning tagiga yozish mumkin. 

Men oldinda turaman,  

Chizgʻichingga qarab boq.  
Tartib sonlar ichida,  

Birinchiman, hoy oʻrtoq.  

Daftaringizni ochib, qizil siyoh bilan yozilgan 1 raqamini bir katak 

tashlab yozing. Yozishni boshlaymiz. 

1 1 1 1 1 1 1 

Katakning oʻrtasidan boshlab, oʻng tomonidagi burchakka yozib, 
toʻgʻri tayoqchasini pastki chiziqning oʻrtasiga tushiramiz. 

Bolalarga raqam bilan son farqi nimaligini tushuntirib berish. 

Raqamlarni yozamiz, sonlarni sanaymiz. Bolalar, Bilmasvoy bizdan 
yordam soʻrab kelibdi. 

Qomatini koʻrganlar, 

Qiyos etar oqqushga.  
Mendan dir-dir titraydi, 

 Ixlosi yoʻq oʻkishga. 

Doskada ikki raqamining yozilishini oʻqituvchi oʻrgatadi.  
2 2 2 2 2 2 2 

Ikki raqami oʻrtadan sal balandroq boshlanadi. Qoʻl uzmay yoziladi. 
Yozish tushuntiriladi. Oʻquvchilar katak tushlab yozadilar. 

7. Darsni yakunlash. Bugungi darsda nima oʻtilganini eslatib oʻtish.  

8. Bolalarni baholash.  
9. Uy vazifasini berish.13 

Natijalar. Aslida yer yuzidagi barcha yaratiqlar bir-biri bilan 

bogʻliq. Shu bilan birgalikda ta’lim tizimidagi fanlar ham. Boshlangʻich 
sinflarda oʻtiladigan fanlar oʻzaro bogʻliqlikda tashkil etilsa, 

oʻzlashtirilgan bilimlar bir-birini toʻldirib boradi. Boshlangʻich sinf 

oʻqituvchisi mahoratli boʻlsa, bir necha fanlarni dars oʻtish davomida 
bogʻlab tushuntira oladi. Natijada esa bolada oʻzlashtirish koʻrsatkichi 

yuqori boʻladi. 

1-jadval 

Boshlangʻich sinflarda fanlararo aloqadorlik asosida dars tashkil etish T jadval koʻrinishida 

 

 

 

Juda koʻp fanlardagi mavzularni oʻzaro bogʻlash qiyin emas. Bu 

yilgi 2023- yilda yangi nashr etilgan boshlangʻich sinf darsliklaridagi 

berilgan mavzular bir-birini toʻldiradi. Misol uchun biz tabiatga qarab 

ilhomlanamiz va unga tasvir naqsh ishlaymiz. Texnologiyada yasash 

 
13 https://azkurs.org/pars_docs/refs/136/135205/135205.pdf 

uchun kerak boʻladigan homashyo-materiallar tabiatdan tayyor holatda 

topiladi. Texnologiyada buyumlar yasash bosqichining 2-bosqichida 

yasalayotgan narsaning eskizi chizib olinadi. Bu esa tasviriy san’at bilan 

bogʻliqligidir. 

 

• Tushunish darajasi yuqori boʻladi; 

• Vaqtdan yutish imkoniyati mavjud; 

• Qiziqarli boʻladi; 

• Berilgan mavzu ikki fan doirasida mustahkamlanadi; 

• Oʻzlashtirish koʻrsatgichiga ijobiy ta’sir koʻrsatadi. 

• Mutaxassis tomonidan tashkil etishdagi qiyinchiliklar; 

• Dastlabki bosqichda oʻquvchilarning tushunmasliklari. 

Afzalliklari Kamchiliklari 

2-jadval 

Boshlangʻich sinf texnologiya va tabiiy fanlar darslarining bogʻliqligi Venn diagrammasida ifodalanishi 

 
3-jadval 

 
Fanlararo bogʻlanishni boshlangʻich ta’lim 4-kurs talabalari 26 

respondent oʻrtasida uchta metod misolida sifat koʻrsatkichlarini 
aniqladik(3-jadval). Bundan Venn diagrammasidan foydalanganimizda 

42% sifatga erishdik. Qolgan ikki metodda 29% dan koʻrsatkich 

aniqlandi. 
Muhokama. Integratsiya masalasini pedagog olimlar va 

amaliyotchilar quyidagi yoʻnalishlarda tadqiq etishni tavsiya etadilar: 

a) oʻquv predmetlari va fanlar turkumi doirasidagi mazmunni 
integratsiyalab oʻrganish; 

b) turli oʻquv predmetlaridan tahsil beruvchi shaxslarning 

faoliyatlarini integratsiyalash; 
v) ta’lim-tarbiya ishini tashkil etish shakllarini integratsiyalash va 

shu kabilar. Bu yoʻnalishlarning har birining aniq oʻz maqsadi boʻlib, 

uni amalga oshirish uchun mos shakl, metod, vosita va shart-sharoitlarni 
talab etadi.  

Tekshiruvlar natijasida shu narsalar aniqlandiki, integral 

yondashuvni amalga oshirishga yordam beruvchi usul va vositalarga 
quyidagilar kiradi:  

1. Evristik suhbatlar;  

2. Umumiy suhbatlar;  
3. Ekskursiyalar; 

4. Ona tili tabiatshunoslik darslarida kuzatishlar, badiiy asarlar 

materiallari asosida nutq oʻstirish uchun yozilgan ijodiy ishlar;  
5. Ta’limning koʻrgazmali metodlari;  

6. Mustaqil ishlar;  

7. Oʻqish, matematika darslarida ogʻzaki rasm chizish;  

 
14https://cyberleninka.ru/article/n/boshlang-ich-ta-limda-integrativ-ta’lim 

metodlari.17.01.2024). 

8. Imo-ishorali koʻrinishlar (pantomimalar);  

9. Tabiatshunoslik darslarida tabiat tasvirlarini ifodali oʻqish;  
10. Ona tili darslarida tabiatshunoslikka oid diktantlar, matnlar 

yozish (shu sinfga tegishli orfagrammalarni takrorlagan holda);  

11. Oʻlkashunoslik asosida matematik masalalarni hal qilish, 
yechish va boshqalar. 

Shuningdek, oʻquvchining dars jarayonida bajargan 

topshiriqlariga ijobiy munosabatda boʻlish, mehnatiga yarasha 
ragʻbatlantirish, dars davomida turli oʻyinlar tashkil etish darsning 

sifatini hamda samaradorligini yanada oshiradi. Jumladan, bir nechta 

oʻquvchi tanlab olinadi yoki sinf guruhlarga ajratiladi hamda biror 
matnga sarlavha tanlagan topshirigʻi yuklatiladi.14 

Fanlararo aloqadorlikda dars tashkil etishda quyidagilarga amal 

qilish kerak. 
– har bir dars ma’lum maqsadga yoʻnaltirilishi kerak;  

– integratsiyaga oid tanlangan qoʻshimcha material oʻtiladigan 

mavzu bilan bogʻlanishi lozim; 
– fan oʻquvchilari faolligini oshirish maqsadida ular bilan ishlash 

usullarini aniqlash mumkin.  

Dars faqat ta’limiy boʻlib qolmasdan, oʻquvchilarni milliy 
tarbiyalashga ham qaratilgan boʻlishi zarur. Mavzu mazmunidan kelib 

chiqqan holda, tabiat, jamiyat, inson tafakkuri, taraqiyoti haqidagi 

bilimlar respublikamiz kelajagiga ishonch va e’tiqodni shakllantirishga 
qaratilgan boʻlishi lozim. Bu esa oʻquvchi dunyoqarashini kengaytiradi. 

Umuman olganda integratsiya darsi bir-biriga mos kelishi ( mavzu 

jihatdan ) va puxta reja asosida tuzilgan boʻlishi shart. 

 

4-kurs talabalarida metodlarning sifat koʻrsatkichi

Venn diagrammasi Fan+fan Qanday 0

• Bahor, yoz, kuz, qish 

kompozitsiyasini  tayyorlash; 

• Narsa-buyum yasash; 

• Tikuvchilik ishlari; 

• Kundalik ehtiyojlarni 

yaratish; 

• Zamonaviy kasblar; 

• Robototexnika asoslari; 

• Texnik modellash. 

Tabiiy materiallarning 

tabiatdan topilishi; 

Tabiat ilhom manbayi; 

Turli xil jonzot va 

hayvon o'yinchoqlarini 

yasash; 

Gullar aplikatsiyasini 

tayyorlash; 

O'simlik va daraxtlar 

kompozitsiyasini tuzish; 

Atrofimizdagi olam va 

texnologiya. 

 

• Tabiat, atrof-olam;  

• Hayvonot dunyosi; 

• Oʻsimliklar olami; 

• Odam; 

• Sayyora; 

• Tabiiy boyliklar; 

• Yil fasllari; 

29 % 
42% 

29% 

Umuman olganda integratsiyaning ta’lim tizimini boyitishda 

imkoniyatlari keng: 

– oʻquvchilarda mustaqil va mantiqiy fikrlash, abstrakt tafakkur 

yuritish koʻnikmalari shakllantiriladi;  

– oʻquvchilarning tabiat, jamiyat va fan haqidagi yaxlit 
tushunchalar va tasavvurlar, hayotiy koʻnikmalari shakllantirib boriladi. 

Zero, ta’lim mazmunidagi uygʻunlikni ta’minlash muammolari 

ham integratsiyalashning shugʻullanadigan sohasi hisoblanadi. 

Xulosa. Xulosa qilib aytganda, ta’lim tizimida fanlararo 

bogʻlanishlar muhim sanaladi. Oliy ta’limda darslarni integratsion 

tarzda tashkil etilsa, talabalarning oʻzlashtirish koʻrsatkichlari, bilim, 

koʻnikmalari sezilarli darajada ortadi va yetarli darajada boʻlajak 

boshlangʻich sinf oʻqituvchilarining ish faoliyatlarini muvaffaqiyatli 
olib borishlarini kafolatlaydi.  

